
1. Cyflwyniad 
 

Mae’r Ddeddf Gofal Newydd-enedigol (Absenoldeb a Thâl) 2023, yn caniatáu amser 
ychwanegol o’r gwaith, gyda thâl er mwyn gofalu am eu baban sydd angen gofal 
newydd-enedigol.  

2. Cwmpas 
 
Mae Polisi Gofal Newydd-enedigol ysgol yn berthnasol i bob gweithiwr sydd â baban 
newydd-enedigol sydd angen gofal meddygol yn yr ysbyty neu mewn lleoliad gofal 
arall. Bydd yr absenoldeb ar gael i rieni babanod sy’n cael eu derbyn i’r ysbyty cyn 
pen 28 diwrnod ar ôl iddynt gael eu geni, lle mae’r baban yn gorfod aros yn yr 
ysbyty neu leoliad gofal arall am gyfnod parhaus o ddim llai na 7 diwrnod di-dor. 
 
3. Hawl i absenoldeb gofal newydd-enedigol 
 
a. Mae gan bob gweithiwr hawl i gymryd un wythnos o absenoldeb gofal 

newydd-enedigol am bob cyfnod olynol o saith diwrnod y mae eu baban yn 
derbyn gofal newydd-enedigol, hyd at uchafswm o 12 wythnos. 

 
b. Mae’n rhaid i’r gofal newydd-enedigol gychwyn o fewn 28 i’r enedigaeth, a 

phara am gyfnod olynol o 7 diwrnod neu fwy, er mwyn bod yn gymwys am 
absenoldeb gofal newydd-enedigol. 

 
c. Bydd absenoldeb gofal newydd-enedigol yn cychwyn ar y diwrnod yn dilyn y 7 

diwrnod cyntaf o ofal newydd-enedigol. 
 
ch. Ar gyfer y fam neu’r prif fabwysiadwr, bydd yr absenoldeb gofal newydd-

enedigol yn gyfnod ychwanegol o amser a ychwanegir ar ddiwedd eu 
habsenoldeb mamolaeth/mabwysiadu. 
 

d. Ar gyfer y tad/partner sydd yn gymwys am absenoldeb tadolaeth, gellir 
cymryd yr absenoldeb gofal newydd-enedigol yn ychwanegol at eu 
habsenoldeb tadolaeth. 
 

dd Os yw’r ddau riant/fabwysiadwr yn cael eu cyflogi gan y cyngor ar y diwrnod y 
bydd gofal newydd-enedigol y baban yn cychwyn, yna bydd y ddau riant yn 
gymwys am absenoldeb gofal newydd-enedigol. 
 

e Mae’n rhaid cymryd absenoldeb gofal newydd-enedigol o fewn 68 wythnos i 
enedigaeth y plentyn neu leoli’r plentyn os yw’n cael ei fabwysiadu. 

 
f Mae’r hawl i absenoldeb gofal newydd-enedigol yn ychwanegol i hawliau 

statudol eraill y mae’r gweithiwr gyda hawl i, megis mamolaeth, tadolaeth, 
absenoldeb rhiant cyffredin, absenoldeb profedigaeth rhieni neu absenoldeb 
rhiant a rennir. 



 
4. Amseriad yr absenoldeb gofal newydd-enedigol 
 
Gallwch gymryd absenoldeb gofal newydd-enedigol yn ystod dau gyfnod: 
 

a) ‘cyfnod haen un’ - yn cychwyn o’r diwrnod y mae’r plentyn yn dechrau 
derbyn gofal newydd-enedigol, neu yn ystod yr wythnos cyntaf dilynol. 

Yn ystod y cyfnod hwn:  
 
i) ni ellir cymryd yr absenoldeb cyn y diwrnod yn dilyn y cyfnod 7 
diwrnod olynol cyntaf o ofal newydd-enedigol  
  
ii) gellir ei gymryd mewn un bloc neu nifer o wythnosau ar wahân.  
Nid yw gweithwyr yn gorfod eu cymryd i gyd ar yr un amser. 

 
b) ‘cyfnod haen dau’ – fwy na wythnos ar ôl i’r baban adael gofal newydd-

enedigol: 
Yn ystod y cyfnod hwn: 
 

i) gellir ei gymryd ar ddyddiad hwyrach (o fewn 68 wythnos ar ôl 
dyddiad geni’r plentyn) 
 
ii) rhaid ei gymryd mewn un bloc sengl olynol. 

 
Os yw’r baban mewn gofal newydd-enedigol, neu yn yr wythnos dilynol, gall 
absenoldeb gofal newydd-enedigol dorri ar draws absenoldebau rhieni eraill sydd 
wedi eu trefnu o flaen llaw (megis tadolaeth neu absenoldeb rhiant a rennir).  Bydd 
gweddill y cyfnod Absenoldeb Gofal Newydd-enedigol yn cael ei glustnodi ar 
ddiwedd absenoldebau rhieni eraill.  
 
Os yw’r absenoldeb yn cael ei gymryd yn hwyrach na’r wythnos gyntaf ar ôl i’r baban 
adael gofal newydd-enedigol, gellir ond ei gymryd mewn un bloc sengl, cyn neu ar ôl 
unrhyw hawliau i absenoldeb rhieni eraill sydd yn bodoli. 
 
Os ydi gweithwyr yn croni absenoldeb geni gofal newydd-enedigol (haen dau) ar ôl 
dechrau cyfnod arall o absenoldeb teulu statudol megis mamolaeth neu tadolaeth, 
yna gellir cymryd yr absenoldeb gofal newydd-enedigol ar ôl diwedd  absenoldeb 
teulu statudol, cyn bellen ei fod o fewn 68 sydd yn dechrau ar dyddiad geni baban 
neu dyddiad lleoli. 
 
Noder y gall absenoldeb tadolaeth, absenoldeb rhiant cyffredin ac absenoldeb rhieni 
a rennir eu cymryd yn hyblyg o gwmpas yr absenoldeb gofal newydd-enedigol. 
Mae’n rhaid cymryd absenoldeb mamolaeth ac absenoldeb mabwysiadu yn gyntaf, 
cyn yr absenoldeb gofal newydd-enedigol. 
 



Os caiff mwy nag un plentyn ei eni o ganlyniad i’r un beichiogrwydd, mae’r ‘cyfnod 
haen un’ yn cychwyn o’r diwrnod y mae un neu fwy o blant yn dechrau derbyn gofal 
newydd-enedigol, a daw i ben ar y seithfed diwrnod yn dilyn y diwrnod y daw gofal 
newydd-enedigol y plentyn olaf i ben. 
 
5. Tâl newydd-enedigol 
 
Polisi’r cyngor yw bod gweithwyr yn derbyn eu tâl arferol yn ystod absenoldeb gofal 
newydd-enedigol. 
 
Er mwyn bod yn gymwys i dderbyn tâl gofal newydd-enedigol, bydd angen i’r 
gweithiwr fod ag o leiaf 26 wythnos o wasanaeth didor gyda’r Cyngor erbyn diwedd 
yr wythnos yn union cyn yr wythnos y mae’r gofal newydd-enedigol yn cychwyn.  
 
Bydd angen i weithwyr cwblhau’r ffurflen hysbysiad tâl absenoldeb newydd-enedigol 
(Atodiad 2): 
 

i) ar gyfer absenoldeb ‘cyfnod haen un’, ar ôl dychwelyd neu cyn gynted â 
phosibl wedi hynny 
 

ii) ar gyfer absenoldeb ‘cyfnod haen dau’, wrth cwblhau’r ffurflen hysbysiad 
absenoldeb newydd-enedigol, a gyda'r gofynion hysbysu lleiafswm a 
amlinellir isod: 

 
6. Tâl newydd-enedigol a chyfraniadau pensiwn 

 
Yn ystod absenoldeb gofal newydd-enedigol, bydd gweithiwr yn parhau i dalu’r 
gyfradd cyfraniadau arferol ar unrhyw dâl pensiynadwy a dderbynnir. 
 

7. Rhybudd i gymryd absenoldeb gofal newydd-enedigol 
 

Rhybudd yn ystod cyfnod haen un 
 

Ar gyfer bob wythnos o absenoldeb gofal newydd-enedigol a gymerir yn haen 
un’, rhaid i’r gweithwyr hysbysu y Pennaeth, yn ddelfrydol cyn y dydd cyntaf 
o’r absenoldeb yr wythnos honno.  Fodd bynnag, cydnabyddir y gall cyfnod 
hwn fod yn un bregus, felly disgwylir ir unigolion roi rhybudd mor fuan ag sydd 
yn ymarferol posib (gall fod trwy alwad ffôn neu ebost yn yr achosion hyn). 
 
Yn dilyn hyn, bydd yn ofynnol i weithwyr roi rhybudd o’u bwriad a’u hawl i 
gymryd absenoldeb gofal newydd-enedigol a gymerir trwy gwbwlhau ffurflen 
yn Atodiad 2).  Dylid anfon y ffurflen o fewn 28 diwrnod o’r diwrnod cyntaf o’r 
absenoldeb gofal newydd-enedigol, neu os nad yw hyn yn bosib, mor fuan ag 
sy’n ymarferol. 
 

 



Rhybudd yn ystod cyfnod haen dau 
 

Os yw gweithiwr yn dymuno cymryd absenoldeb y gofal newydd-enedigol yn 
ystod cyfnod haen dau, bydd yn rhaid rhoi rhybudd o’u bwriad a’u hawl trwy 
gwbwlhau ffurflen yn Atodiad 2.  
 
Os yw gweithiwr yn cymryd un bloc sengl o absenoldeb gofal newydd-
enedigol, dylid derbyn y rhybudd o leiaf 15 diwrnod cyn y dyddiad cyntaf o’r 
absenoldeb y mae nhw wedi ei ddewis, neu os nad yw hyn yn bosib, mor fuan 
ag y mae’n ymarferol i wneud hynny. 
 
Os yn cymryd dau neu fwy o wythnosau olynol o absenoldeb gofal newydd-
enedigol, dylid derbyn rhybudd o leiaf 28 diwrnod cyn y dyddiad cyntaf y 
maent wedi dewis i’r absenoldeb gychwyn, neu os nad yw hyn yn bosib, mor 
fuan ag y mae’n ymaerfol i wneud hynny.  

 
 
8. Yr hawl i ddychwelyd i’r gwaith 
 
a. Yn amodol ar (b), mae gan y gweithiwr sydd ar absenoldeb gofal newydd-

enedigol hawl i ddychwelyd i’r swydd yr oedd yn cael ei gyflogi ynddi o dan y 
contract cyflogaeth gwreiddiol, ac ar delerau ac amodau nad ydynt yn llai 
ffafriol na’r rhai hynny, a fyddai’n weithredol pe na fyddai’r gweithiwr wedi bod 
yn absennol. I’r perwyl hwn mae ‘swydd’ yn golygu natur y gwaith y mae’r 
gweithiwr yn cael ei gyflogi i’w wneud a’r capasiti a’r man y cânt eu cyflogi 
felly. 

 
b. Lle nad yw’n ymarferol, oherwydd diswyddo, i’r awdurdod ganiatáu i’r 

gweithiwr ddychwelyd i weithio yn y swydd fel y diffinnir yn (a) uchod, bydd 
hawl gan y gweithiwr i gael cynnig swydd wag addas arall os oes un yn 
bodoli, ar yr amod bod y gwaith fyddai’n cael ei wneud yn y swydd honno yn 
addas i’r gweithiwr ac yn addas i’r amgylchiadau, ac nad yw’r capasiti a’r man 
lle byddant yn cael eu cyflogi a’r telerau ac amodau cyflogaeth yn sylweddol 
llai ffafriol na phe byddai’r gweithiwr wedi medru dychwelyd i’r swydd yr oedd 
yn cael ei gyflogi ynddi yn wreiddiol. 

 
  

 
 
 
 
 

 
 

 
 
  



 
Atodiad 1 

Rolau a chyfrifoldebau 
 
Y gweithiwr 
 
Hysbysu eu Pennaeth cyn gynted ag y bo’n rhesymol ymarferol eu bod yn bwriadu 
cymryd absenoldeb gofal newydd-enedigol. 
 
Os ydynt yn dymuno ymestyn yr absenoldeb, er enghraifft, trwy ddefnyddio arferion 
gweithio hyblyg yr Awdurdod, dylai’r gweithiwr gyflwyno cais i’w Pennaeth. 
 
Pennaeth 
 
Cadw mewn cysylltiad yn ystod cyfnod yr absenoldeb newydd-
enedigol/mamolaeth/tadolaeth, gan sicrhau bod gweithwyr yn cael eu hysbysu am 
swyddi gweigion, unrhyw ddatblygiadau arwyddocaol yn y gweithle a chyfleoedd 
hyfforddi. 
 
Sicrhau bod y gweithiwr yn cwbwlhau y ffurflenni absenoldeb gofal newydd-enedigol 
perthnasol ar gyfer pwrpas yr adain Cyflogau. 
 
Trefnu i drafod unrhyw anghenion cymorth ychwanegol gyda’r gweithiwr cyn iddynt 
ddychwelyd, neu pan fyddant yn dychwelyd.  
 
Adnoddau dynol 
 
Cynghori a chefnogi Penaethiaid, Llywodraethwyr a gweithwyr o ran gweithredu’r 
polisi hwn. 
 
 
  



Atodiad 2 

 
 

Absenoldeb gofal newydd-enedigol: cofnod o rybudd y gweithiwr i gymryd 
absenoldeb 
 
Gofynnir i weithwyr sydd yn cymryd absenoldeb gofal newydd-enedigol yn ystod cyfnod 
‘haen un’  roi rhybudd mor fuan ag sydd yn ymarferol resymol trwy galwad ffon neu e-bost 
ac yn dilyn hyn trwy cwbwlhau y ffurflen hon o fewn 28 diwrnod i’r enedigaeth (neu mor fuan 
ag sy’n ymarferol resymol) 
 
Os cymerir absenoldeb gofal newydd-enedigol yn ystod cyfnod ‘haen dau, ac yn bwriadu 
cymryd un bloc o absenoldeb, dylid rhoi rhybudd o leiaf 15 diwrnod cyn y dyddiad cyntaf 
o’ch dewis, neu mor fuan a phosib os nad yn ymarferol resymol.  Os cymerir dau wythnos 
neu fwy yn olynol o absenoldeb gofal newydd-enedigol, yna dylid rhoi rhybudd o leiaf 28 
diwrnod cyn eich dyddiad cychwyn cyntaf, neu mor fuan ag sydd yn ymarferol resymol.  
 
Dylid defnyddio y ffurflen hon ochor yn ochor gyda ffurflen tâl gofal newydd-enedigol (ar gael 
ar wahân), os ydych yn dyumuno hawlio cyflog gofal newydd-enedigol.  
 
Gwnewch yn siŵr eich bod y darllen y Polisi Gofal Newydd-enedigol cyn llenwi’r 
ffurflen hon i sicrhau eich bod yn gymwys i gymryd absenoldeb gofal newydd-
enedigol a deall sut i’w hawlio 
 
Enw’r gweithiwr: 
 
  
 
Rhif cyflog y gweithiwr: 
 
 
 
Ysgol: 
 
 
 
Dyddiad genedigaeth y baban (a dyddiad mabwysiadu lle’n briodol): 
 
 
  
Dyddiad(au) derbyn i ofal newydd-enedigol: 
 
 
 
 



Dyddiad(au) y mae’r baban yn gorffen derbyn gofal newydd-enedigol : 
 
 
 
Y dyddiad y mae’r gweithiwr yn cychwyn yr absenoldeb gofal newydd-enedigol: 
 
 
  
Nifer o ddyddiau i’w gymryd: 
 
 
 
Datganiad 
 
Mae gen i hawl i gymryd absenoldeb gofal newydd-enedigol oherwydd: 
 
Yr wyf i: 
 

• ar adeg yr enedigaeth: 
− yn rhiant i’r plentyn 
− yn rhiant arfaethedig i’r plentyn 
− yn bartner i fam y plentyn 

 
• ar adeg lleoli’r plentyn: 

− yn rhiant mabwysiadol i’r plentyn 
− yn rhiant mabwysiadol arfaethedig i’r plentyn 
− yn bartner i un o’r uchod  

 
 
 
Rwyf yn cymryd yr absenoldeb i ofalu am y plentyn dan sylw ☐ 
 
Nid wyf wedi cymryd mwy o absenoldeb gofal newydd-enedigol nag y gallaf hawlio
 ☐ 
 
Rwyf wedi rhoi’r cyfnod gofynnol o rybudd o leiaf ☐ 

 
Rwyf yn deall y gallaf wynebu camau disgyblu os byddaf yn camddefnyddio’r 
absenoldeb gofal newydd-enedigol yn fwriadol, er enghraifft, gofyn am neu gymryd 
absenoldeb gofal newydd-enedigol at unrhyw ddiben ar wahân i’r diben a fwriedir o 
dan yr hawl statudol i gymryd absenoldeb gofal newydd-enedigol.  
 
Llofnod:  
 
 
Dyddiad:   



Atodiad 3 

 
Ffurflen hysbysu tâl gofal newydd-enedigol 
 
Os yw’r gweithiwr yn cymryd absenoldeb gofal newydd-enedigol dylid defnyddio’r 
ffurflen hon i hawlio tâl gofal newydd-enedigol ynghyd â’r ffurflen hysbysu absenoldeb 
gofal newydd-enedigol, sydd ar gael ar wahân. 

Gwnewch yn siŵr eich bod yn darllen y Polisi Gofal Newydd-enedigol cyn llenwi’r 
ffurflen i wneud yn siŵr eich bod yn gymwys i dderbyn tâl gofal newydd-enedigol.  
 
Enw’r gweithiwr 
 
   
Rhif cyflogaeth 
 
  
Ysgol 
 
  
Dyddiad geni’r plentyn (a dyddiad mabwysiadu lle bo hynny’n berthnasol)  
 
 
Dyddiad(au) y dechreuodd y plentyn dderbyn gofal newydd-enedigol  
 
 
Dyddiad(au) y daeth gofal newydd-enedigol y plentyn i ben  
 
 
Dyddiad arfaethedig/dyddiad dechrau’r absenoldeb gofal newydd-enedigol  
 
 



Cyfanswm yr wythnosau o absenoldeb   

 
 

Sylwch fod yn rhaid i chi roi rhybudd o’ch bwriad i hawlio tâl gofal newydd-enedigol. 
 
Os ydych chi wedi cymryd absenoldeb tra bod/tra’r oedd y plentyn yn derbyn gofal 
(‘haen un’), mae’n rhaid i chi lenwi’r ffurflen hon ar ôl dychwelyd, neu cyn gynted â 
phosib wedi hynny.  
 
Os nad yw’r plentyn yn derbyn gofal mwyach (‘haen dau’), rhaid rhoi wythnos o 
rybudd o leiaf.  

 
Datganiad 
 
Mae gen i hawl i dderbyn tâl gofal newydd-enedigol oherwydd: 
 
Mae gen i hawl i gymryd absenoldeb gofal newydd-enedigol ☐ 
 
Roedd gen i 26 wythnos o wasanaeth di-dor hyd at yr wythnos berthnasol   ☐ 
 
Rydw i wedi rhoi’r rhybudd gofynnol ☐ 

 
Llofnod:  
 
 
Dyddiad:  
 

 
Defnydd cyflogres yn unig 
 
Roedd y gweithiwr a nodir uchod wedi ennill yr isafswm enillion ar gyfartaledd am 8 
wythnos hyd at yr wythnos berthnasol ☐ 

